
Naqqiut
Akissutegaat 29. oktober 2018-imeersoq taarserpaa

(NMaqutariit nukittorsarumallugit ilaqutariinnik siunnersuisartut pillugit apegqutegaat
aallaavigalugu ogallinnissamik siunnersuummut akissutegaat naqginneqgarpoq. Pingaarnertut
naqgiinerit allassimaneranik aaqqissuussinerupput. Tusaannga pillugu immikkoortumik
ilanngussisogarpog.)

llaqutariit nukittorsarumallugit ilaqutariinnik siunnersuisartut (coaching) pillugu
apeqquteqgaat aallaavigalugu ogallinnissamik siunnersuut
(Inatsisartunut ilaasortag, Nivi Olsen, Demokraatit)

Akissuteqaat
(Peqgissutsimut, Isumaginninnermut Inatsisinillu Atuutsitsinermut Naalakkersuisoq)

Apegqutegaat aallaavigalugu ogallinnissamik siunnersuummut sagqummiunnegartumut
Naalakkersuisut qujapput.

Ilaqutariit ganinnerpaamik nukittunerpaamillu ataatsimoorfigigivut siunnersuuteqgartoq
Naalakkersuisut isumagatigaat.

Ilaqutariinnut pitsaanerpaamik tunngavissiinissatsinni pitsaanerpaamik pilersitsinissamik
ilaqutariinnullu atugarliortunut pisariagartumik iliuusegarsinnaanerput, uagut
naalakkersuinermik suliagartutut tapersersuinissarput pingaarutegarpog. Taamaalillutimmi
ilaqutariit toqgissisimasut ingerlalluartullu meerartatsinnut tunngavissiilluarnermikkut
meeqqat peqqilluarlutik nukittullutillu peroriartornissaannut qulakkeerinnittuupput.

Ilaqutariittut inuunerup pingaarutegassusaa pillugu Naalakkersuisut ilisimaarinnipput.
Taamaammat Naalakkersuisut ilaqutariinnut politikegarnissamik sulissutegarput. Taamatut
politikegarnermi ilaatigut suliniutit tamarmik meegganut inuusuttunullu tunngassuteqartut
ilaqutariinni aallaaveqartinnissaat qulakkeernegassaaq. llaqutariinnut ataatsimoorfiusumik
politikegarneq aamma naalakkersuinikkut suliassaqarfiit assigiinngitsut akornanni suliniutit
ataatsimoorfiunissaannik qulakkeerinniffiusussaavoq. Ilaqutariittut inuunermi
assersuutigalugu makku aamma pinegarput: inissagarneq, ilinniagagarneq, suliffegarneq
peqgissuunerlu.

Ilaqutariit aallaavigalugit sulineq aallartereernikuuvoq aamma ilaqutariit pillugit periusissiaq
suliarinegaleruttorpoq.

Peqginnissagarfimmi pikkorissartitsisarnermi MANU pigineqgarpog. Pikkorissartitsinermi
ilaqutariit tamarmik gitornartaartussat saaffiginegarput. Angajoqgaanut pikkorissartitsisarneq
inersimasunut perorsaanikkut negeroorutaavoq, tassanilu angajoqgaat ukkatarinegarput.
Nutaanik ilisimasaqalersarput, misilittakkaminnik avitsegatigiissinnaapput, namminnerlu
meerartik ilanngullugu pitsaasumik patajaatsumillu inuunegalernissaminnut
tapersersorneqarlutik. Angajoqgaat angajogqgaatut pisussaaffimminni nukittunerulernissaat
siunertarinegarpog, meeqqat taamaalillutik toqqissillutik peroriartorsinnaaqqullugit.

Periaatsip siammarternissaanik piviusunngortinnissaanillu Isumaginninnermut Aqutsisoqgarfik
suliagarpog: llaqutariinni agqutissiogatigiinneg. llaqutariinni aqqutissiogatigiinneq
periaasiuvoq inunnik isumaginninnikkut sulinermi atorneqartoq, ilaqutariillu tamarmiusut
sullinniarnegarput. Periaaseq ogalogategartarnermik aallaavegartoq, inunnillu meeqgap
nukinnik aallerfigisaanik ukkatarinnittog. Taamaalilluni ilaqutariit taakkualu attaveqarfii
peqatigalugit meeqgqap ikiornegarnissaanut ganoq iliortogarsinnaanersoq pilersaarusiussapput.

Meeqqganut, inuusuttunut ilaqutariinnullu suliassagarfinni ilaqutariinnut sammititsisumik
ukkatarinninnerup saniatigut pitsaaliuinermut suliniutit aamma pitsaanerulersissavagut.
Pitsaaliuinermik siusissumillu suliniutegarnermik annertuumik suliagartogareerpoqg.
Assersuutigalugulu Isumaginninnermut, Ilinniartitaanermut aamma Peqqissutsimut
Aqutsisoqarfiit akornanni suliassaqarfiit assigiinngitsunik suliallit akornanni sulegatigiinneq
ingerlannegarpog. Meeqqat inuusuttullu tamarmik atugarissaarlutik ineriartorlutillu
pitsaasumik inuunegarnissaannut suliassaqarfiit pingasut assigiinngitsut akornanni
sulegatigiinneq ukkannegarpog.

Tusaanngap pilersinnegarneratigut ogarasuaatikkut siunnersuisarfiit tamarmik
ataatsimoortinnegalerput. Ajornartorsiutinut assigiinngitsorpassuarnut, soorlu
angerlarsimaffimmi ajornartorsiutinut, isumassuinissamik sumiginnaaneq aamma angajoqgaat
imigassartortut pillugit, imminut toqunnissamik eqqarsaategarnernut nakuusernernullu
atatillugu Tusaanngami siunnersuisogarsinnaavoq. Tassani innuttaasoq Kinaluunniit aamma
ilaqutariit kikkulluunniit siunnersortinniarlutik saaffiginnissinnaapput.

Taamaalilluni sullinniakkanut amerlasuunut aamma ilaqutariinnut ajornartorsiunngitsunut
ukkassilluni suliniutit maannakkut ingerlasut arlagarput. Kommunini ilaqutariinnut sullissiviit
arlallit ammasumik siunnersuisarnerat aamma taassallugu pingaartuusoraara. Taamaalilluni
ilaqutariit innersuunneqaratik takkussinnaapput siunnersorneqarlutik ilitsersuunnegarlutillu.

Nunatsinni ilaqutariinnut tamanut pitsaasumik tunngavissiinissaq qulakkiissallugu
ukkatarisariagarparput. Taamaaliorpugut ilaatigut meeqganut, inuusuttunut ilaqutariinnullu
suliassaqarfinni siusissukkut suliniutit pilersinnerisigut patajaallisarnerisigullu.
Pitsaaliuilluni sulinerup ilaatut ilaqutariinnik ilitsersuinerup atornissaa pillugu isumassarsiaq
soqutiginarpogq, ilaatigut pissutigalugu najukkami isumalluutit aallaaviginegarnissaat
siunnersuummi ukkannegarmat. Taamaattorli peqgatigitillugu pingaarutegarpoq ilaqutariit
nalinginnaasut isumaginninnermi sullitanngortinnegassanngimmata.

Inuit najukkami ilaqutariinnik maannamut suliagareersut piginnaanegarnerisa
nukittorsarnerisigut atortut pitsaanerpaamik atorsinnaagivut Naalakkersuisut isumagarput.
Ullumikkut suliamik ilinniarsimasut eqgortumik perorsaanermut tunngasunik piginnaasallit
sulisussarsiarinissaat ajornakusoorpog. llaqutariinnik ilitsersuisutut suliamik ilinniarsimasut
sulisussarsiarinissaannut periarfissat killegartut tamatuma aamma nammineq ersersippaa.
Saniatigut suliassaq ilaqutariinnut sapinngisamik pitsaanerpaamik tapersersuinermik
pilersitsisinnaavoq, ullumikkut ikiorsiinissamut periarfissat piginegartut
aaqqgissuuteqginnerisigut aaqginnegarsinnaagunarluni. Taamatut siusissumik
pitsaaliuinnermillu suliniuteqarneq nangillugu ukkatarissavarput. Taamaalilluta kommunini,
peqqginnissagarfimmi, ullukkut paaqgqginnittarfinni, atuarfinni il. il. sulisut pisariagartumik
ilisimasagarnissaat aamma unammilligassat paasinissaannut aamma atugarliornerit
paasinissaannut eqgortumik sakkussagarnissaat kiisalu tamanna tunngavigalugu
iliuuseqgarnissaat qulakkiissavarput.

Taamatut ogaaseqarlutik pissarsiffiusussamik pitsaasumillu ogallittogarnissaanut
Naalakkersuit gilanaarput.



